
[bookmark: _GoBack]«Հայաստանի Հանրապետության կառավարության 2019 թվականի նոյեմբերի 21-ի N 1666-Ն որոշման մեջ փոփոխություններ և լրացումներ, Հայաստանի Հանրապետության կառավարության 2022 թվականի մարտի 10-ի N 283-Ն որոշման մեջ փոփոխություն, «Հայաստանի Հանրապետության 2022 թվականի պետական բյուջեի մասին» օրենքում փոփոխություններ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն և Հայաստանի Հանրապետության կառավարության 2019 թվականի նոյեմբերի 21-ի N 1662-Ն որոշումների մեջ փոփոխություններ և լրացումներ կատարելու մասին» ՀՀ  կառավարության  որոշումների նախագծերի փաթեթի


	1. ֆինանսների նախարարություն
	23.08.2022թ.

	
	01/8-4/14796-2022

	        Ուսումնասիրելով Ձեր ս.թ. օգոստոսի 10-ի N ԳՍ/21.1/20819-2022 գրությամբ ներկայացված՝ «Հայաստանի Հանրապետության կառավարության 2019 թվականի նոյեմբերի 21-ի N 1666-Ն  որոշման  մեջ փոփոխություններ  և լրացումներ  կատարելու  մասին», «Հայաստանի Հանրապետության կառավարության 2022 թվականի մարտի 10-ի N 283-Ն  որոշման  մեջ փոփոխություն  կատարելու  մասին» և «Հայաստանի Հանրապետության կառավարության 2019 թվականի նոյեմբերի 21-ի N 1662-Ն  որոշման  մեջ փոփոխություններ  և լրացումներ  կատարելու մասին» ՀՀ կառավարության որոշման նախագիծը (այսուհետ համապատասխանաբար՝ Նախագիծ-1, Նախագիծ-2, Նախագիծ-3), հայտնում ենք հետևյալը.
       1. Նախագիծ 2-ով առաջարկվում է ՀՀ 2022թ-ի պետական բյուջեով նախատեսված «1070» ծրագրի «12003. 1988-1992 թվականներին Ադրբեջանից բռնագաղթած և Հայաստանի Հանրապետությունում ապաստանած փախստական ընտանիքների բնակարանային ապահովում» միջոցառման շրջանակներում տրամադրվող աջակցության չափի հաշվարկում նախատեսված՝ Կադաստրի կոմիտեի կողմից հրապարակված 2021 թվականի երկրորդ կիսամյակի ընթացքում տվյալ մարզկենտրոնում ձևավորված բազմաբնակարան բնակելի շենքերի բնակարանների շուկայական միջինացված գների 1 քառ. մետրի համար գնի փոխարեն կիրառել 2022թ-ի առաջին կիսամյակի ընթացքում տվյալ համայնքի քաղաքային բնակավայրերում ձևավորված բազմաբնակարան բնակելի շենքերի բնակարանների շուկայական միջինացված 1 քառ. մետրի համար գինը: Առաջարկության արդյունքում միջոցառման ճշգրտված ֆինանսական գնահատականը կազմում է շուրջ 1,624.7 մլն դրամ՝ նախատեսված 1,444.3 մլն դրամի փոխարեն (ճշգրտված շահառու ընտանիքի թիվը` 194), որի ֆինանսավորման աղբյուր է դիտարկվում՝
-ՀՀ 2022թ-ի պետական բյուջեով «1070» ծրագրի «12003» միջոցառման գծով նախատեսված միջոցները՝ 1,444.3 մլն դրամ, և
-2019-2021 թվականներին նոտարների դեպոզիտային հաշիվներին փոխանցված գումարներից չօգտագործված շուրջ 330.0 մլն դրամ մնացորդը:
Սկզբունքային առարկություն չունենալով Նախագիծ 2-ի բովանդակությանը,  հարկ ենք համարում նշել, որ ՀՀ կառավարության տարբեր որոշումներով ՀՀ 2022թ-ի պետական բյուջեի «1070» ծրագրի «12003» միջոցառման գծով նախատեսված 1,444.3 մլն դրամից 619.4 մլն դրամ վերաբաշխվել է (շուրջ 43%-ը): Բացի այդ, ներկայումս շրջանառվում է շուրջ 28 մլն դրամի վերաբաշխման ՀՀ կառավարության որոշումների նախագծեր, ինչով էլ պայմանավորված միջոցառման ընդամենը մնացորդը կկազմի շուրջ 797.2 մլն դրամ: Հետևաբար անհրաժեշտ է պարզաբանել, թե ինչ միջոցների շրջանակներում է նախատեսվում իրականացնել շուրջ 497.5 մլն դրամի աջակցությունը (1,624.7-330.0-797.2=497.5 մլն դրամ):
     2.Նախագիծ 3-ով առաջարկվում է միջոցառման իրականացման նպատակով նոտարների դեպոզիտային հաշիվներին գումարների առկայության ժամկետը 2022 թվականի դեկտեմբերի 20-ից երկարացնել մինչև 2023թ-ի փետրվարի 13-ը, իսկ ժամկետի ավարտին չօգտագործված մնացորդային միջոցները փոխանցել ՀՀ 2023թ-ի պետական բյուջեի «1070» ծրագրի «12003» միջոցառմանը, այն մարզերի նոտարների դեպոզիտ հաշիվներին փոխանցելու նպատակով:
Այս կապակցությամբ հայտնում ենք, որ ՀՀ 2023թ-ի պետական բյուջեի նախագծով «1070» ծրագրի «12003» միջոցառում նախատեսված չէ և նոտարների դեպոզիտային հաշիվների գումարները ժամկետի ավարտից հետո ենթակա են վերադարձման ՀՀ պետական բյուջեի տարեսկզբի ազատ մնացորդի գանձապետական հաշվին: 
Ուստի, հաշվի առնելով վերը նշվածը, անհրաժեշտ է լրամշակել Նախագիծ 3-ը, ինչպես նաև 1-ին կետի 3-րդ ենթակետում «2021 թվականի դեկտեմբերի 20-ի դրությամբ» բառերը փոխարինել «2022 թվականի դեկտեմբերի 20-ի դրությամբ» բառերով:
Միաժամանակ հայտնում ենք, որ 2019-2021 թվականներին նոտարների դեպոզիտային հաշիվներին փոխանցված գումարներից չօգտագործված շուրջ 330.0 մլն դրամ մնացորդը հնարավոր է ուղղել միջոցառմանը ՀՀ 2022թ-ի ընթացքում, համապատասխան առաջարկություն ներկայացնելով ՀՀ կառավարություն՝ ՀՀ 2022թ-ի պետական բյուջեի եկամուտների և ծախսերի ավելացման եղանակով:
Ինչ վերաբերում է Նախագիծ 1-ին, ապա առարկություններ չունենք:

	







1. Ընդունվել է























2.  Ընդունվել է

	 
2. Կադաստրի կոմիտե
	17.08.2022թ.

	
	ՍԹ/8948-2022

	      Ի պատասխան Ձեր 2022 թվականի օգոստոսի 10-ի N ԳՍ/21.1/20819-2022 գրության՝ հայտնում ենք, որ «Հայաստանի Հանրապետության կառավարության 2022 թվականի մարտի 10-ի N 283-Ն որոշման մեջ փոփոխություն կատարելու մասին» և «Հայաստանի Հանրապետության կառավարության 2019 թվականի նոյեմբերի 21-ի     N 1662-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշումների նախագծերի վերաբերյալ դիտողություններ և առաջարկություններ չունենք:
         Միաժամանակ առաջարկում ենք «Հայաստանի Հանրապետության կառավարության 2019 թվականի նոյեմբերի 21-ի N 1666-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 39-րդ կետում կրկին նախատեսել ներկայումս գործող դրույթները՝ նվիրատվության պայմանագիր կնքելու և դրանից ծագող գույքային իրավունքների պետական գրանցման գործընթացների վերաբերյալ:

	






Ընդունվել  է

	                                                                          3. Լոռու մարզպետարան 

	15.08.2022թ.

	
	01 /111.4/06753-2022

	Դիտողություններ  և  առաջարկություններ  չկան

	

	                                                                      4. Կոտայքի մարզպետարան 

	11.08.2022թ.

	
	01 /04.3/04699-2022

	Դիտողություններ  և  առաջարկություններ  չկան

	

	  
	

	                                                                  5. Գեղարքունիքի     մարզպետարան 
	17.08.2022թ.

	
	01 //5660-2022

	Դիտողություններ  և  առաջարկություններ  չկան

	

	                                                                 6. Վայոց Ձորի  մարզպետարան 

	16.08.2022թ.

	
	01 /10.3/5422-2022

	Դիտողություններ  և  առաջարկություններ  չկան

	


	                                                                 7. Շիրակի   մարզպետարան 

	16.08.2022թ.

	
	01 /08․3/06396-2022

	        Ի կատարումն Ձեր 2022 թվականի օգոստոսի 10-ի NԳՍ/21.1/20819-2022 հանձնարարականի՝ ստորև ներկայացնում ենք առաջարկություններ «Հայաստանի Հանրապետության կառավարության 2019 թվականի նոյեմբերի 21-ի N 1666-Ն  որոշման  մեջ փոփոխություններ  և լրացումներ  կատարելու  մասին», «Հայաստանի Հանրապետության կառավարության 2022 թվականի մարտի 10-ի N 283-Ն  որոշման  մեջ փոփոխություն  կատարելու  մասին» և «Հայաստանի Հանրապետության կառավարության 2019 թվականի նոյեմբերի 21-ի N 1662-Ն  որոշման  մեջ փոփոխություններ  և լրացումներ  կատարելու  մասին» ՀՀ  կառավարության  որոշումների նախագծերի փաթեթի վերաբերյալ.
· «Հայաստանի Հանրապետության կառավարության 2019 թվականի նոյեմբերի 21-ի N 1662-Ն  որոշման  մեջ փոփոխություններ  և լրացումներ  կատարելու  մասին» ՀՀ  կառավարության  որոշման նախագծի 1-ին կետի 3-րդ ենթակետում առկա է վրիպում: 
Առաջարկում ենք նշված ենթակետում « 2021» թիվը փոխարինել «2022» թվով:

· Հաշվի առնելով որ «Հայաստանի Հանրապետության կառավարության 2019 թվականի նոյեմբերի 21-ի N 1666-Ն  որոշման  մեջ փոփոխություններ  և լրացումներ  կատարելու  մասին» ՀՀ կառավարության որոշման նախագծի համաձայն՝ մարզում վկայագիր ստացած շահառուն սեփականաշնորհված ժամանակավոր կացարան ունենալու դեպքում պարտավոր է բնակարան ձեռք բերելուց հետո այն նվիրել համայնքին, ուստի համայնքին նվիրելու վերաբերյալ դիմումը պետք է ներկայացնի համայնքապետարան (ոչ թե մարզպետարան): Այդ պարագայում համայնքին նվիրելու պայմանագիրը շահառուն պետք է կնքի համայնքապետարանի հետ (նախագծով առաջարկվող տարբերակով սահմանվում է, որ շահառուն պայմանագիրը կնքում է մարզպետի աշխատակազմի հետ): 
       Սեփականաշնորհված ժամանակավոր կացարանները համայնքին նվիրելու գործընթացի շրջանակներում կազմակերպչական աշխատանքների ընթացակարգը հստակեցնելու համար առաջարկում ենք «Հայաստանի Հանրապետության կառավարության 2019 թվականի նոյեմբերի 21-ի N 1666-Ն  որոշման  մեջ փոփոխություններ  և լրացումներ  կատարելու  մասին» ՀՀ կառավարության որոշման նախագծի. 
· 1-ին կետի 7-րդ ենթակետը շարադրել հետևյալ խմբագրությամբ.   
«որոշման հավելվածի 38-րդ կետի «բ» ենթակետում «մարզպետի աշխատակազմ» բառերը փոխարինել «համայնքին նվիրելու համապատասխան դիմումը համայնքապետարան» բառերով:
· 1-ին կետի 9-րդ ենթակետը շարադրել հետևյալ խմբագրությամբ.
«որոշման հավելվածի 38.1 կետում «Հայաստանի Հանրապետությանը նվիրելու համապատասխան դիմումը մարզպետի աշխատակազմ» բառերը փոխարինել «համայնքին նվիրելու համապատասխան դիմումը համայնքապետարան» բառերով:
· 1-ին կետի 11-րդ ենթակետը շարադրել հետևյալ խմբագրությամբ.
«որոշման հավելվածի 39-րդ կետը շարադրել հետևյալ խմբագրությամբ. 
        «39. Երևան քաղաքում շահառու ճանաչված անձը տրամադրված վկայագրով բնակարան ձեռք բերելու դեպքում Պետական գույքի կառավարման կոմիտե դիմում է ներկայացնում իր կողմից սեփականաշնորհված ժամանակավոր կացարանը Հայաստանի Հանրապետությանը նվիրելու վերաբերյալ: Պետական գույքի կառավարման կոմիտեն դիմումը ստանալու պահից 15 աշխատանքային օրվա ընթացքում դիմողի հետ կնքում է այդ կացարանը Հայաստանի Հանրապետությանը նվիրելու մասին պայմանագիր՝ սահմանված կարգով իրականացնելով պայմանագրի նոտարական վավերացման և գույքային իրավունքների պետական գրանցման հետ կապված ծախսերը՝ իր միջոցների հաշվին։
      Իսկ մարզում շահառու ճանաչված անձը տրամադրված վկայագրով բնակարան ձեռք բերելու դեպքում համապատասխան համայնքապետարան դիմում է ներկայացնում իր կողմից սեփականաշնորհված ժամանակավոր կացարանը համայնքին նվիրելու վերաբերյալ։ Համայնքապետարանը դիմումը ստանալու պահից 15 աշխատանքային օրվա ընթացքում դիմողի հետ կնքում է այդ կացարանը համայնքին նվիրելու մասին պայմանագիր՝ սահմանված կարգով իրականացնելով պայմանագրի նոտարական վավերացման և գույքային իրավունքների պետական գրանցման հետ կապված ծախսերը՝ իր միջոցների հաշվին։ Համայնքապետարանը դիմումը ստանալուց հետո 3 աշխատանքային օրվա  ընթացքում մարզպետարան է ներկայացնում շահառուի  կողմից համայնքապետարան մուտքագրված դիմումի և կից ներկայացված փաստաթղթերի պատճեները: Համայնքապետարանը պետական գույքի գրանցման գործընթացն ավարտում է շահառուի հետ պայմանագիր կնքելուց հետո մեկամսյա ժամկետում, որի մասին տեղեկատվություն է ներկայացնում մարզպետարան:
        Վկայագիր ստացած անձի կողմից դիմումին կից ներկայացվում են նաև անշարժ գույքի միավորի վերաբերյալ միասնական տեղեկանք, անշարժ գույքի նկատմամբ իրավունքների պետական գրանցման վկայականը, անշարժ գույքի նկատմամբ պարտավորությունների բացակայության վերաբերյալ տեղեկանքը, կոմունալ ծախսերի վճարման մասին պարտավորությունների բացակայության վերաբերյալ տեղեկանքը, ինչպես նաև համապատասխան բնակարանի սեփականատեր հանդիսացող քաղաքացիների անձնագրերի կամ նույնականացման քարտերի պատճենները։
        Երևանում՝ Պետական գույքի կառավարման կոմիտեն, իսկ մարզերում՝ մարզպետարանը՝  3 աշխատանքային օրվա ընթացքում նշված փաստաթղթերի պատճենները «Mulberry» էլեկտրոնային փաստաթղթաշրջանառության համակարգի միջոցով ուղարկում է միգրացիոն ծառայություն»»:

	








Ընդունվել  է 






















Ընդունվել  է 



Ընդունվել  է 



Ընդունվել  է մասամբ
Առաջարկված 3 աշխատանքային օրերը կրճատվել են 2 աշխատանքային օրերի, ինչպես նաև «Համայնքապետարանը պետական գույքի գրանցման գործընթացն ավարտում է շահառուի հետ պայմանագիր կնքելուց հետո մեկամսյա ժամկետում, որի մասին տեղեկատվություն է ներկայացնում մարզպետարան» բառերից հետո ավելացվել են «իսկ մարզպետարանը՝ միգրացիոն ծառայություն» բառերը։

	                                                           8. Արմավիրի   մարզպետարան 

	11.08.2022թ.

	
	02 /9/04903-2022

	Դիտողություններ  և  առաջարկություններ  չկան

	

	                                                           9. Սյունիքի   մարզպետարան 

	19.08.2022թ.

	
	01 //05810-2022

	Դիտողություններ  և  առաջարկություններ  չկան

	


	                                                         10․  Արագածոտնի   մարզպետարան
	16.08.2022թ.

	
	01 /5/03554-2022

	Դիտողություններ  և  առաջարկություններ  չկան


	

	                                                       11. Տավուշի մարզպետարան

	12.08.2022թ.

	
	01/10/03506-2022

	     «Հայաստանի Հանրապետության կառավարության 2019 թվականի նոյեմբերի 21-ի N 1666-Ն  որոշման  մեջ փոփոխություններ  և լրացումներ  կատարելու  մասին» նախագծի վերաբերյալ առաջարկ

   1.  նախագծի 1-ին կետի.
    4)-րդ ենթակետում   «4-րդ գլխի համաձայն` ունեն փոխանակած տուն,» բառերից հետո ավելացնել «որը ունի վնասվածության 4-րդ կամ 5-րդ աստիճան և,»:







   5)-րդ ենթակետում   «վագոն-տնակները և փոխանակած տները՝ քանդելու և տարածքն ազատելու պայմանով։» բառերը փոխարինել «վագոն-տնակները և փոխանակած տները` սահմանված կարգով աջակցությամբ ձեռք բերված բնակելի տան (բնակարանի) գույքային իրավունքների պետական գրանցումից հետո, սեփականատիրոջ միջոցներով` ոչ ուշ, քան մեկամսյա ժամկետում քանդելու և տարածքն ազատելու պայմանով։»:









       
















 



2. որոշման հավելվածը  լրացնել նոր 39.1-րդ կետով.
«39.1. 4-րդ կամ 5-րդ վնասվածության աստիճան ունեցող բնակելի տան քանդումից և սահմանված կարգով աջակցությամբ ձեռք բերված բնակելի տան (բնակարանի) գույքային իրավունքների պետական գրանցումից հետո քանդված տանը կից տնամերձ հողամասը փոխադրել պետական սեփականության պահուստային հողերի կատեգորիա: »:





«Հայաստանի Հանրապետության կառավարության 2019 թվականի նոյեմբերի 21-ի N 1662-Ն  որոշման  մեջ փոփոխություններ  և լրացումներ  կատարելու  մասին» որոշման նախագծի վերաբերյալ առաջարկ

1.  նախագծի 1-ին կետի <<որոշման 2-րդ կետը շարադրել հետևյալ խմբագրությամբ.>> բառերից առաջ ավելացնել << N 283-Ն>>:

	



Չի ընդունվել
Նախագծում կիրառվում է ՀՀ կառավարության 2004 թ. մայիսի 20-ի թիվ 747-Ն որոշման սահմանումը։ Սակայն նախագծի նույն 1-ին կետի 4-րդ ենթակետը սահմանում է, որ տունը ենթակա է քանդման և քանդման վերաբերյալ անհրաժեշտ է, որպեսզի առկա լինի տեխնիկական վիճակի վերաբերյալ եզրակացություն:

Ընդունվել է մասամբ
     Որոշմամբ նախատեսվում է, որպեսզի քանդման աշխատանքները կատարվեն ծրագրի շահառուի կողմից։ Սակայն եթե շահառուն ի վիճակի չէ իր ուժերով իրականացնել քանդման  աշխատանքները, այդ աշխատանքները իրականացվում են համայնքապետարանի կողմից։ Եթե քանդման աշխատանքները իրականացնում է շահառուն, քանդման արդյունքում առաջացած շինանյութը մնում է շահառուին, եթե համայնքապետարանը՝ համայնքապետարանին։ Նշված պայմանները ավելացվել են նախագծի 1-ին կետի 5-րդ և 14-րդ ենթակետերում։

Քանդման աշխատանքները մեկամսյա ժամկետում իրականացնելու վերաբերյալ հայտնում եմ հետևյալը.
 Ծրագիրը թույլ է տալիս վկայագրի միջոցով գնվող բնակարանի գումարի 40 տոկոսը փոխանցել առքուվաճառքի պայմանագիրը կնքելուց հետո 6 ամսյա ընթացքում։ Նույն սկզբունքը տարածվում է նաև տնակների և վթարային տների վրա, հետևաբար տնակը կամ վթարային տունը կարող է քանդվել առքուվաճառքի պայմանագիրը կնքելուց և 60 տոկոսը փոխանցելուց հետո 6 ամսվա ընթացքում։ Սակայն շահառուի շահերից է բխում քանդման աշխատանքները կատարի հնարավորինս սեղմ ժամկետում, վկայագրով իրեն հասանելիք ամբողջ գումարը հնարավորինս արագ ստանալու համար։



Չի ընդունվել
Որաշմամբ չի նախատեսվում քանդված տանը կից տնամերձ հողամասը փոխադրել պետական սեփականությանը։ Նման դրույթ չի նախատեսվում նաև այլ նմանատիպ պետական ծրագրերի իրականացման շրջանակներում։ Որոշմամբ հաստատված ծրագիրը ուղղված է 1988-1992 թվականներին Ադրբեջանից բռնի տեղահանված անձանց բնակարանային խnդրի լուծմանը, մինչդեռ հողի սեփականությունը ուղղակիորեն նշված հարցի հետ չի առնչվում։



Ընդունվել է

	                                                        12. Արարատի  մարզպետարան

	19.08.2022թ.

	
	01 //04589-2022

	Դիտողություններ  և  առաջարկություններ  չկան

	


	                                                        13. ՀՀ արդարադատության նախարարություն

	30.09.2022թ.

	
	01/27.1/42966-2022

	1. «Հայաստանի Հանրապետության կառավարության 2019 թվականի նոյեմբերի 21-ի N 1666-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 1) 1-ին կետի 1-14-րդ ենթակետերից առաջարկում ենք հանել «որոշման» բառերը՝ նկատի ունենալով, որ     1-ին կետում արդեն իսկ խոսքը գնում է որոշման մեջ փոփոխություններ և լրացումներ կատարելու մասին: Ըստ այդմ էլ՝ անհրաժեշտ կլինի Նախագիծ 1-ի 1-ին կետից հանել «(այսուհետ՝ որոշում)» բառերը:

2. Նախագիծ 1-ի 1-ին կետի 4-րդ ենթակետով լրացվող է. ենթակետում «սույն կետում» բառերն առաջարկում ենք փոխարինել «սույն ենթակետում» բառերով՝ նկատի ունենալով, որ խոսքն, ըստ էության, լրացվող է. ենթակետում նշված անձանց մասին է:

3. Նախագիծ 1-ի 1-ին կետի 5-րդ ենթակետով նոր խմբագրությամբ շարադրվող 4-րդ կետի համաձայն՝ վկայագիրը տրամադրվում է կամավորության սկզբունքով՝ բնակարան (բնակելի տուն) ձեռք բերելուց հետո զբաղեցված ժամանակավոր կացարանն ազատելու պայմանով: Այն անձանց դեպքում, ում ժամանակավոր կացարաններում հատկացված բնակելի տարածքները սեփականաշնորհած են իրենց կողմից, սակայն չունեն առանձին խոհանոց և սանհանգույց, վկայագիրը տրամադրվում է բնակարան (բնակելի տուն) ձեռք բերելու դեպքում սեփականաշնորհած բնակելի տարածքը պետության, իսկ մարզերում ծրագրի իրականացման ժամանակ՝ համայնքային սեփականությանը հանձնելու պայմանով՝ սույն կարգի 38-րդ կետով սահմանված ընթացակարգին համապատասխան:

Այս առումով, անհրաժեշտ է պարզաբանել՝ արդյո՞ք ժամանակավոր կացարանները (ժամանակավոր կացարանների բնակելի տարածքները) համարվում են բնակարան (բնակելի տուն), թե՞ ոչ՝ նկատի ունենալով այն հանգամանքը, որ Հայաստանի Հանրապետության կառավարության 2019 թվականի նոյեմբերի 21-ի N 1666-Ն որոշման (այսուհետ՝ Որոշում) հավելվածի 2-րդ կետի ե) ենթակետում սահմանված է, որ  աջակցությունից չեն օգտվում այն անձինք, որոնք ունեն սեփականության իրավունքով իրենց պատկանող բնակարան (բնակելի տուն), կամ այդ բնակարանը (բնակելի տունը) կամ հանրակացարանային սենյակը օտարել են սույն որոշման ընդունմանը, իսկ մարզերում՝ սույն որոշմամբ հաստատված N 3 ձևին համապատասխան դիմումը մարզպետի աշխատակազմ ներկայացնելու օրվան նախորդող 10 տարվա ընթացքում:

4. Նախագիծ 1-ի 1-ին կետի 5-րդ ենթակետով նոր խմբագրությամբ շարադրվող 4-րդ կետի համաձայն` այն անձանց, որոնք բնակվում են վագոն-տնակներում կամ Հայաստանի Հանրապետության կառավարության 2004 թվականի մայիսի 20-ի N 747-Ն որոշման 4-րդ գլխի համաձայն՝ ունեն փոխանակած տուն, որի խարխուլ ու քանդված լինելու պատճառով նրանք առնվազն 3 տարի  բնակվում են ժամանակավոր կացարանում կամ վագոն-տնակում, վկայագիրը տրամադրվում է վագոն-տնակները և փոխանակած խարխուլ ու քանդված տները` սահմանված կարգով աջակցությամբ ձեռք բերված բնակելի տան (բնակարանի) գույքային իրավունքների պետական գրանցումից հետո, շահառուի միջոցներով` քանդելու և տարածքն ազատելու պայմանով։ Եթե շահառունները ի վիճակի չեն իրենց ուժերով քանդել վագոն-տնակները և փոխանակած խարխուլ ու քանդված տները, դրանք քանդվում են համայնքապետարանի կողմից։
Այս առումով, առաջարկում ենք խմբագրել վերոգրյալ կետը, քանի որ Որոշման հավելվածի բովանդակային վերլուծությունից պարզ է դառնում, որ անձինք որոշակի գործողություններ (օրինակ՝ սահմանված կարգով աջակցությամբ ձեռք բերված բնակելի տան (բնակարանի) գույքային իրավունքների պետական գրանցում կամ բնակելի տան (բնակարանի) առուվաճաքի պայմանագրի կնքում) կարող են իրականացնել համապատասխան վկայագիրը ստանալուց հետո միայն:

5. Նախագիծ 1-ի 1-ին կետի 7-րդ ենթակետում «38-րդ կետի «բ» ենթակետում» բառերն անհրաժեշտ է փոխարինել «38-րդ կետի 3-րդ ենթակետի բ. պարբերությունում» բառերով՝ նկատի ունենալով Որոշման հավելվածի 38-րդ կետի կառուցվածքը և «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջը, որի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
Սույն դիտողությունը վերաբերում է նաև Նախագիծ 1-ի 1-ին կետի 8-րդ ենթակետում առկա նույնաբովանդակ կարգավորմանը:

6. Նախագիծ 1-ի 1-ին կետի 8-րդ ենթակետով լրացվող «գ» պարբերությունում «տեղեկանք ներկայացնելուց հետո» բառերն առաջարկում ենք փոխարինել «տեղեկանքը» բառով՝ Որոշման հավելվածի 38-րդ կետի 3-րդ ենթակետում բովանդակային անհամապատասխանությունից խուսափելու համար:

7. Հաշվի առնելով իրավական որոշակիության սկզբունքը՝ Նախագիծ 1-ի 1-ին կետի     11-րդ ենթակետով նոր խմբագրությամբ շարադրվող 39-րդ կետում անհրաժեշտ է հստակեցնել, թե շահառու ճանաչված անձը ինչ եղանակով է դիմում ներկայացնում Հայաստանի Հանրապետության պետական գույքի կառավարման կոմիտե:
Սույն դիտողությունը վերաբերում է նաև Նախագիծ 1-ի մյուս կետերում առկա համանման կարգավորումներին:
Նախագիծ 1-ի 1-ին կետի 11-րդ ենթակետով նոր խմբագրությամբ շարադրվող 39-րդ կետում անհրաժեշտ է հստակ նշել նաև, թե համայնքապետարանը գույքային իրավունքների պետական գրանցման գործընթացն ավարտելուց հետո ինչ ժամկետում է տեղեկատվություն ներկայացնում մարզպետարան, իսկ մարզպետարանը՝ ինչ ժամկետում միգրացիոն ծառայություն:
Ինչպես նաև, վերոգրյալ կետում անհրաժեշտ է հստակ նշել, թե տվյալ կետում նշված փաստաթղթերի պատճենները Հայաստանի Հանրապետության պետական գույքի կառավարման կոմիտեն (Երևանում) և համապատասխան մարզպետարանը (մարզում) որ պահից հաշվված 2 աշխատանքային օրվա ընթացքում պետք է ներկայացնեն միգրացիոն ծառայություն:
  Բացի այդ, անհրաժեշտ է «պետական գույքի գրանցման» բառերը փոխարինել «գույքային իրավունքների պետական գրանցման» բառերով՝ հաշվի առնելով «Գույքի նկատմամբ իրավունքների պետական գրանցման մասին» օրենքի դրույթները:

8. «Հայաստանի Հանրապետության կառավարության 2022 թվականի մարտի 10-ի N 283-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 2) 1-ին կետում անհրաժեշտ է նշել Հայաստանի Հանրապետության կառավարության համապատասխան որոշման ընդունման տարին, ամիսը, ամսաթիվը՝ հաշվի առնելով «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջը, այն է՝ ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը: Ինչպես նաև, Նախագիծ 2-ի 1-ին կետից անհրաժեշտ է հանել «N» տառը:
Նախագիծ 2-ի 1-ին կետով նախատեսվում է Հայաստանի Հանրապետության կառավարության 2022 թվականի մարտի 10-ի N 283-Ն որոշման 2-րդ կետը շարադրել նոր խմբագրությամբ:
Այս առումով, անհրաժեշտ է նկատի ունենալ, որ Հայաստանի Հանրապետության կառավարության 2022 թվականի մարտի 10-ի N 283-Ն որոշման 2-րդ կետը ունի ենթակետեր, սակայն դրանք նախատեսված չեն նոր խմբագրությամբ շարադրվող տեքստում, մինչդեռ «Նորմատիվ իրավական ակտերի մասին» օրենքի իմաստով ենթակետը կետի անբաժանելի մասն է և կետի՝ նոր խմբագրությամբ շարադրվող տեքստում պետք է ներառվի նաև դրա ենթակետը (անկախ նրանից ենթակետը ենթակա է փոփոխման, թե ոչ): Ուստի, իրավական ակտի ինկորպորացման խնդիրներից խուսափելու համար, անհրաժեշտ է Հայաստանի Հանրապետության կառավարության 2022 թվականի մարտի 10-ի N 283-Ն որոշման 2-րդ կետի նոր խմբագրությամբ շարադրվող տեքստում ներառել նաև տվյալ կետի ենթակետերը:

9. ««Հայաստանի Հանրապետության 2022 թվականի պետական բյուջեի մասին» օրենքում փոփոխություններ և լրացումներ, Հայաստանի Հանրապետության կառավարության 2019 թվականի նոյեմբերի 21-ի N 1662-Ն և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 3) 1-ին կետում անհրաժեշտ է ճիշտ նշել հիշատակված կառավարության որոշման ընդունման ամսաթիվը, մասնավորապես՝ անհրաժեշտ է «նոյեմբերի 19-ի» բառերը փոխարինել «նոյեմբերի 21-ի» բառերով՝ հաշվի առնելով Հայաստանի Հանրապետության կառավարության 2019 թվականի նոյեմբերի 21-ի N 1662-Ն որոշման վավերապայմանները:
Ինչպես նաև, անհրաժեշտ ենք համարում նշել, որ Նախագիծ 3-ի 1-ին կետում հղում է կատարվում Հայաստանի Հանրապետության կառավարության 2021 թվականի ապրիլի 29-ի N 667-Ն որոշմանը, մինչդեռ այդպիսի վավերապայմաններով իրավական ակտ Հայաստանի իրավական տեղեկատվական համակարգում (arils. am) առկա չէ:

10. Նախագիծ 3-ի 4-րդ կետի 1-ին ենթակետով նախատեսվում է լրացում կատարել Հայաստանի Հանրապետության կառավարության 2019 թվականի նոյեմբերի 21-ի N 1662-Ն որոշման 3-րդ կետում:
Հայաստանի Հանրապետության կառավարության 2019 թվականի նոյեմբերի 21-ի N 1662-Ն որոշման գործող 3-րդ կետում սահմանված է հետևյալը.
«Հայաստանի Հանրապետության տարածքային կառավարման և ենթակառուցվածքների նախարարության միգրացիոն ծառայության պետին՝ սույն որոշումն ուժի մեջ մտնելուց հետո 5-օրյա ժամկետում Հայաստանի Հանրապետության ֆինանսների նախարարություն ներկայացնել համապատասխան հանձնարարականներ նոտարների դեպոզիտ հաշիվներին հաշվեգրելու համար՝ հաշվի առնելով ծրագրի շահառուների բաշխվածությունն ըստ Երևան քաղաքի վարչական շրջանների և համապատասխան նոտարական տարածքների, տվյալ նոտարի կողմից սպասարկվող ընտանիքների քանակը և այդ ընտանիքների մասով նախատեսված ֆինանսական աջակցության չափը:»:
Այս առումով, հարկ է նկատի ունենալ, որ Հայաստանի Հանրապետության կառավարության 2019 թվականի նոյեմբերի 21-ի N 1662-Ն որոշումն ուժի մեջ է մտել 2019 թվականի դեկտեմբերի 5-ից և դրա 3-րդ կետով Հայաստանի Հանրապետության տարածքային կառավարման և ենթակառուցվածքների նախարարության միգրացիոն ծառայության պետին տրված հանձնարարականի կատարման ժամկետ էր սահմանված հիշյալ որշումն ուժի մեջ մտնելուց հետո 5 օրը, այն է՝ մինչև 2019 թվականի դեկտեմբերի 10-ը. այսինքն՝ տվյալ կետով սահմանվող հանձնարարականն արդեն իսկ կատարվել է (կամ պետք է կատարվեր):
Դեռ ավելին՝ «Նորմատիվ իրավական ակտերի մասին» օրենքի 37-րդ հոդվածի 2-րդ մասի համաձայն՝ ժամկետային, գործողության կատարմամբ կամ փաստի առաջացմամբ սահմանափակված նորմատիվ իրավական ակտի համար նախատեսված ժամկետը լրանալու, գործողության կատարմամբ կամ փաստի առաջացմամբ նորմատիվ իրավական ակտը համարվում է ուժը կորցրած: Նման դեպքերում նորմատիվ իրավական ակտն ուժը կորցրած ճանաչելու վերաբերյալ առանձին նորմատիվ իրավական ակտ չի ընդունվում:
Իսկ նույն օրենքի 36-րդ հոդվածի 6-րդ մասի համաձայն՝ սույն օրենքով նախատեսված` նորմատիվ իրավական ակտերի գործողությունը դադարեցնելու վերաբերյալ կանոնները կիրառվում են նաև դրանց մասերի գործողությունների դադարեցման ժամանակ: 
Հաշվի առնելով վերոգրյալը՝ Նախագիծ 3-ի 4-րդ կետից անհրաժեշտ է հանել դրա 1-ին ենթակետով սահմանվող կարգավորումը:

11. Նախագիծ 3-ի 2-րդ կետով հաստատվող հավելված 1-ի վերևի աջ անկյունում անհրաժեշտ է նշել իրավական ակտի բնույթը՝ հիմք ընդունելով «Նորմատիվ իրավական ակտերի մասին» օրենքի 19-րդ հոդվածի 2-րդ մասի դրույթները, այն է՝ նորմատիվ իրավական ակտի հերթական համարից անմիջապես հետո իրավական ակտում իրավական ակտն ընդունող մարմինը «Ն» (նորմատիվ) տառով նշում է կատարում դրա նորմատիվ բնույթի մասին: Այլ իրավական ակտերում ակտի բնույթի մասին նշումը կատարվում է «Ա» տառով՝ անհատական իրավական ակտի դեպքում, «Լ» տառով՝ ներքին (լոկալ) իրավական ակտի դեպքում:
Սույն դիտողությունը վերաբերում է նաև Նախագիծ 3-ի 2-րդ կետով հաստատվող հավելված 2-ին և 3-րդ կետով հաստատվող հավելվածներ 3-ին և 8-ին:

12. Նախագիծ 3-ին կից ներկայացված հիմնավորման վերնագիրն անհրաժեշտ է խմբագրել և համապատասխանեցնել Նախագիծ 3-ի վերնագրին:



	1. Ընդունվել է







2. Ընդունվել է



3. Պարզաբանվել է
Ժամանակավոր կացարանները (ժամանակավոր կացարանների բնակելի տարածքները) որոնք չունեն կոմունալ պայմաններ  բնակարան չեն համարվում, ուստի Հայաստանի Հանրապետության կառավարության 2019 թվականի նոյեմբերի 21-ի N 1666-Ն որոշման հավելվածի 2-րդ կետի ե) ենթակետում սահմանված  դրույթը այն մասին, որ  աջակցությունից չեն օգտվում այն անձինք, որոնք ունեն սեփականության իրավունքով իրենց պատկանող բնակարան (բնակելի տուն) չի տարածվում այն անձանց վրա, որոնց կողմից ժամանակավոր կացարաններում սեփականաշնորհված բնակելի տարածքները չունեն կոմունալ պայմաններ։






4. Ընդունվել է

















5. Ընդունվել է













6. Ընդունվել է




7. Ընդունվել է


















8. Ընդունվել է



























9. Ընդունվել է

















10. Ընդունվել է






























11. Ընդունվել է









12. Ընդունվել է

	14. ՀՀ վարչապետի աշխատակազմի իրավաբանական վարչություն

	

	
	

	Նախագծի 1-ին կետի 5-րդ ենթակետով նախատեսվում է, որ համապատասխան անձանց (...) վկայագիր է տրամադրվում վագոն-տնակները և փոխանակած խարխուլ ու քանդված տները` սահմանված կարգով աջակցությամբ ձեռք բերված բնակելի տան գույքային իրավունքների պետական գրանցումից հետո, շահառուի միջոցներով քանդելու և տարածքն ազատելու պայմանով։ Եթե շահառուներն ի վիճակի չեն իրենց ուժերով քանդել վագոն-տնակները և փոխանակած խարխուլ ու քանդված տները, դրանք քանդվում են համայնքապետարանի կողմից։ Մինչդեռ պարզ չէ՝ ինչ չափանիշներով է գնահատվելու վերջիններիս կողմից համապատասխան տարածքները քանդելու հնարավորությունը:
	Ընդունվել է

 

	
15. ՀՀ քաղաքաշինության կոմիտե

	25.11.2022

	
	01/13/13169-2022

	1. ՀՀ կառավարության 2004 թվականի մայիսի 20-ի N747-Ն որոշման (այսուհետ՝  N747-Ն որոշում) 3-րդ գլխի համաձայն՝ որպես ժամանակավոր կացարան են համարվում հանրակացարանները, հյուրանոցները, առողջարանները, հանգստյան տները, դպրոցները, մանկապարտեզները, հիվանդանոցները, հիմնարկ-ձեռնարկությունների վարչական շենքերը և հանրային օգտագործման այլ տարածքները:  
Նախագծի 1-ին կետում ՀՀ կառավարության 2019 թվականի նոյեմբերի 21-ի N1666-Ն որոշման մեջ կատարվել է լրացում՝ «վագոն-տնակ» արտահայտությունը, որն իրենից ենթադրում է միայն մետաղական ոչ հիմնական շինություն:
Հարկ է նշել, որ ՀՀ կառավարության 2022 թվականի հոկտեմբերի 13-ի N1601-Ն որոշման (այսուհետ՝ N1601-Ն որոշում) մեջ կիրառվել է «ոչ հիմնական շինություններ» հասկացությունը, որն իր մեջ ներառում է և´ մետաղյա, և´ փայտյա և´ կիսաքարաշեն տնակները:
Այս պարագայում առաջարկում ենք քննարկել «վագոն-տնակ» եզրույթի վերաձևակերպման հարցը:  
2. Նախագծի 1-ին կետի 4-րդ ենթակետի համաձայն՝ աջակցությունից կարող են օգտվել նաև այն անձինք, ովքեր ՀՀ կառավարության 2004 թվականի մայիսի 20-ի N 747-Ն որոշման 4-րդ գլխի համաձայն՝ ունեն փոխանակած տուն, որի խարխուլ ու քանդված լինելու պատճառով նրանք առնվազն 3 տարի բնակվում են ժամանակավոր կացարանում կամ վագոն-տնակում։
Այս պարագայում, Նախագծում հստակեցման կարիք ունի, արդյոք աջակցությունից օգտվելու կարիք ունեն նաև այն անձինք, ովքեր ժամանակավոր կացարաններում են բնակվում՝ իրենց բնակելի տունը վթարային կամ քանդված լինելու պատճառով, սակայն այդ տունը չի հանդիսանում փոխանակված:
3. Առաջարկում ենք Նախագծի 4-րդ կետում «բնակելի տան տեխնիկական վիճակի վերաբերյալ առկա է մասնագիտացված կազմակերպության կողմից տրված եզրակացություն առ այն, որ փոխանակած տունը ենթակա է քանդման» արտահայտությունը փոխարինել «բնակելի տունը քանդվել կամ բնակելի տան տեխնիկական վիճակի վերաբերյալ մասնագիտացված կազմակերպության կողմից տրված եզրակացության համաձայն ենթակա է քանդման» արտահայտությամբ:
Միաժամանակ, հիմք ընդունելով ՀՀ կառավարության 2015 թվականի մարտի 19-ի N274-Ն որոշման 1-ին կետի 3-րդ ենթակետը՝ հստակեցման կարիք ունի, թե բնակելի տների տեխնիկական վիճակի հետազննությունն ում կողմից է պատվիրվելու՝ բնակելի                  տների սեփականատերերի, թե ՀՀ պետական կառավարման կամ տեղական ինքնակառավարման մարմինների կողմից:
4.   Նախագծի 1-ին կետի 5-րդ, 8-րդ, 10-րդ և 14-րդ ենթակետերում «խարխուլ ու քանդված» տների մասով քանդման պահանջը՝ քանդված տների մասով, հանել:
5. Առաջարկում ենք նաև, Նախագծի 1-ին կետի 5-րդ ենթակետում «3 ամսվա» բառերը փոխարինել «մեկամսյա» բառով՝ այն համապատասխանեցնելով ՀՀ կառավարության 2022 թվականի հոկտեմբերի 13-ի N1601-Ն որոշման դրույթներին, որոնցով նախատեսված է, որ ոչ հիմնական շինությունները ենթակա են քանդման (ապամոնտաժման) ոչ հիմնական շինություններում բնակվող ընտանիքների բնակարանային պայմանների բարելավելուց հետո մեկամսյա ժամկետում:
 



	1. Ընդունվել է















2. Ընդունվել է












3. Ընդունվել է












4. Ընդունվել է

5. Ընդունվել է




